
КОМИ РЕСПУБЛИКАСА ЭКОНОМИКА СÖВМÖДАН МИНИСТЕРСТВОЛÖН ТШÖКТÖД

Коми Республика мутасын уджалысь организацияясын уджалан условиеяслы да удж видзöмлы мониторинг нуöдöм йылысь

Россия Федерацияса удж кодекслöн 212 да 216 статьяяс олöмö пöртöм могысь 
ТШÖКТА:
1. Вынсьöдны Коми Республика мутасын уджалысь организацияясын уджалан условиеяслы да удж видзöмлы мониторинг нуöдöм йылысь положение содтöдын индöм серти.
2. Лыддьыны вынтöмöн «Методическöй индöдъяс вынсьöдöм йылысь» Коми Республикаса экономика сöвмöдан министерстволöн 2008 во 07. 21 лунся 208 №-а тшöктöд. 
3. Тайö тшöктöдсö олöмö пöртöм бöрся видзöдны министрöс вежысь – Уджöн веськöдланiнса начальник Ю.Л.Вишневскийлы.

Министр                                                                                             И.Е. Стукалов

Сыктывкар
2009 вося кöч тöлысь 28 лун
320 №









Вынсьöдöма
Коми Республикаса
экономика сöвмöдан 
министерстволöн
2009 во кöч тöлысь 28 лунся 320 №-а 
тшöктöдöн
(содтöд)

Коми Республика мутасын уджалысь организацияясын 
уджалан условиеяслы да удж видзöмлы 
мониторинг нуöдöм йылысь положение

1. Панас.
1.1. Коми Республикаын уджалан условиеяслы да удж видзöмлы мониторинг (водзö – мониторинг) – уджалан условиеяс да удж видзöм йылысь, удж вылын доймалöмъяс йылысь юöр чукöртан да обработайтöн система (водзö – юöр), медым тайö юкöнын ас кадö тöдмавны, системнöя анализируйтны да öлöдны омöль тенденцияяс.
1.2. Мониторинглöн шöр могъяс:
уджалан условиеяс да удж видзöм бöрся, удж вылын доймалöмъяс бöрся коставлытöг видзöдöм, оперативнöй юöр босьтöм да уджалан условиеяс да удж видзöм донъялöм;
Коми Республикаса олöмö пöртысь власьт органъясöн, статистика органъясöн, дöзьöр да контроль органъясöн, удж видзöм кузя велöдысь велöдан организацияясöн лöсьöдöм юöръяс öтувтöм да анализируйтöм;
уджалан условиеяс да удж видзан юкöнын лоан омöль вежсьöмъяссö да найöс артмöдысь помкаяссö ас кадö тöдмалöм;
 уджалан условиеяс да удж видзан юкöнын оланпасъяс да мукöд нормативнöй правовöй акт бура да тырвыйö збыльмöдöмсö донъялöм;
уджалан условиеяс да удж видзан юкöнын сöвмöдан процессъяс прогнозируйтöм.
1.3. Мониторинг нуöдан принципъяс:
аскадсянлун;
тырвыйöлун;
восьсалун;
системносьт.
1.4. Мониторинг объектъясöн лоöны Коми Республика мутасын уджалысь предприятиеяс, учреждениеяс, организацияяс эмбур сикас вылö видзöдтöг, да асшöр уджалысьяс (водзö – организация).
1.5. Мониторинг нуöдöны татшöм шöр туйвизьяс серти:
удж видзöмöн веськöдлöм;
удж видзöмöн нормативнöя регулируйтöм;
удж видзöм кузя уджъяс планируйтöм;
организацияяслöн удж видзöм кузя уджтасъяс, планъяс да артмöдчöмъяс, коллективнöй сёрнитчöмъяслöн «Удж видзöм» юкöдъяс олöмö пöртöм;
уджалан местаяс вылын уджалан условиеяс да удж видзöмöн могмöдöм;
удж вылын доймалöмъяс да профессиональнöй висьöмъяс тшупöд;
сьöкыд уджысь да лёк да (либö) öпаснöй уджалан условиеа уджысь уджалысьяслы компенсацияяс сетöм;
удж вылын неминучаысь да профессиональнöй висьöмысь уджалысьясöс социальнöя страхуйтöм;
уджалан условиеяс кузя уджалан местаяслы аттестация нуöдöм;
удж видзöм кузя уджсö сертифицируйтöм да удж видзöм кузя уджсö ас вöляысь декларируйтöм;
удж видзан юкöнын уджалысьяслöн правоясö да оланпас боксянь интересъясö кутчысьöм бöрся общественнöй контроль нуöдöм, социальнöй ёртасьöм серти уджалан условиеяс да удж видзöм бурмöдан юкöнын могъяс збыльмöдöм;
удж вылын неминучаысь да профессиональнöй висьöмъясысь видзчысьöм вылö веськöдöм мероприятиеяс збыльмöдöм, удж видзöм кузя мероприятиеяс да уджалысьяслысь удж вылын доймалöмъяс да профессиональнöй висьöмъяс чинтöм кузя öлöдан мераяс финансируйтöм;
производство вылын безопаснöй техника да технологияяс пыртöм, уджалысьясöс торъя да коллективнöй видзан средствоясöн, а сiдзжö санитарно-бытöвöй жыръясöн да устройствоясöн, бурдöдан да профилактическöй сёянöн могмöдöм;
уджалысьяслы уджалан местаяс вылын уджалан условиеяс да удж видзöм йылысь, висьмыны вермöм йылысь, налы мынтана компенсацияяс да быдöнöс торйöн видзан средствояс йылысь юöр сетöм;
 удж видзöм кузя инструктаж нуöдöм, уджалiгöн безопаснöй методъясöн да приёмъясöн вöдитчыны да неминучаö веськалöмъяслы медводдза отсöг сетны велöдöм, лёк да (либö) öпаснöй уджалан условиеясын уджалан кадколастö уджалысьяслысь удж видзöм вылö корöмъяс йылысь тöдöмлунъяс прöверитöм;
Россия Федерацияса социальнöя страхуйтан фонд тшöт весьтö торъя категория страхуйтöм уджалысьяслы удж видзöм кузя велöдöм;
медицинскöй рекомендацияяс серти быть водзвыв прöйдитан (удж вылö пыригöн) да кадысь кадö (уджалiг чöжöн) медицина осмотръяс (обследуйтöмъяс), неöчереднöй медицина осмотръяс (обсдедуйтöмъяс) нуöдöм.
1.6. Мониторинглöн юöр базаöн лоö:
Коми Республикаса экономика сöвмöдан министерстволöн уджалан условиеяс да удж видзöм йылысь, удж вылын доймалöмъяс йылысь юöр, мый босьтсьö удж условиеяс кузя уджалан местаяслы аттестация материалъяслöн экспертиза кывкöртöдъяс серти, Коми Республика мутасын уджалысь организацияясын медбур уджалан условиеяс да удж видзöм вылö республиканскöй смотр-конкурс нуöдöм серти, а сiдзжö удж видзöмсö туялöм да тайö уджсö бурмöдöмын уджöн могмöдысьяслы методическöй отсöг сетöм могысь организацияясö ветлан кывкöртöдъяс серти;
Коми Республикаса олöмö пöртысь власьт органъяслöн да меставывса асвеськöдлан органъяслöн юöр, мый босьтсьö ведомствоувса организацияясын удж законодательствоö да удж законодательство нормаяс кутысь мукöд нормативнöй правовöй актö кутчысьöм бöрся ведомствопытшса государственнöй контроль нуöдан кывкöртöдъяс серти;
уджалан условиеяс да удж вылын доймалöмъяс кузя государственнöй статистика отчётносьт;
дöзьöр да контроль органъяслöн, Россия Федерацияса социальнöя страхуйтан фондлöн уджалан условиеяс, удж вылын доймалöмъяс йылысь да удж вылын неминучаö веськалöмъяслы отсöг сетöм йылысь юöр;
велöдан организацияяслöн организацияясса уджалысьясöс удж видзöм кузя велöдöм йылысь юöр;
организацияяслöн удж видзöм кузя удж нуöдöм йылысь юöр.     
1.7. Мониторинг нуöдöмыс сетас позянлун:
индыны факторъяссö, мый вöсна лоисны омöль вежсьöмъяс уджалан условиеяс да удж видзан юкöнын;
сетны прогноз сы серти, кутшöмöсь лоöны уджалан условиеяс да удж видзöм;
индыны удж видзан условиеяс бурмöдöм кузя уджын виччысьны позьтöм да дыр кадся туйвизьяс;
лöсьöдны уджалан условиеяс да удж видзöм вылö веськöдöм мераяс збыльмöдöм кузя вöзйöмъяс;
юöртны государственнöй власьт органъяслы, меставывса асвеськöдлан органъяслы, оргаизацияяслы да йöзлы мониторинг дырйи лоöм кывкöртöдъяс йылысь;   
бурмöдны Коми Республикаын удж видзöмын веськöдлöмсö.
1.8.  Мониторинглöн кывкöртöдъясöн вöдитчöны Коми Республикаын уджалан условиеяс да удж видзöм кузя быдвося докладъяс, уджалан условиеяс да удж видзöм бурмöдан мутасса торъя мога уджтасъяс, удж видзан юкöнын Коми Республикаса нормативнöй правовöй актъяс дасьтiгöн.
 
2. Коми Республикаса экономика сöвмöдан министерствоö уджалан условиеяс да удж видзöм, удж вылын доймалöмъяс йылысь юöр сетан пöрадок.
2.1. Уджалан условиеяс да удж видзöм, удж вылын доймалöмъяс йылысь, неминучаö веськалöмъяслы отсöг сетöм йылысь государственнöй статистика органъяссянь, дöзьöр да контроль органъяссянь, Россия Федерацияса социальнöя страхуйтан фондсянь, Коми Республикаса олöмö пöртысь власьт органъяссянь, меставывса асвеськöдлан органъяссянь, велöдан организацияяссянь юöрсö сетöны Коми Республикаса экономика сöвмöдан министерствоö сы могысь, медым нуöдны сёрнитчöмъяс, артмöдчöмъяс да сылöн запросъяс серти мониторинг.
2.2. Коми Республикаса экономика сöвмöдан министерство босьтö организацияяссянь удж видзöм кузя удж нуöдöм йылысь юöрсö кыдзи сылöн запросъяс серти, сiдзи и Коми Республикаса экономика сöвмöдан министерстволöн Уджöн веськöдланiнса чина йöзöн (водзö – Уджöн веськöдланiн) удж видзöм кузя удж нуöдöмсö туялöм да тайö уджсö бурмöдöмын уджöн могмöдысьяслы методическöй отсöг сетöм могысь организацияясö ветлан кывкöртöдъяс серти.
Удж видзöм кузя удж нуöдöмсö туялöм да тайö уджсö бурмöдöмын уджöн могмöдысьяслы методическöй отсöг сетöм могысь организацияясö ветлiгöн (водзö – удж видзöм кузя удж нуöдöмсö туялöм кузя мероприятиеяс) Удж веськöдланiнса чина йöз мыджсьöны:
Россия Федерацияса удж кодекс вылö (Россия Федерацияса законодательство собрание, 2002, 1 № (1 юк.), 3 ст.);
«Государственнöй контроль (дöзьöр) да муниципальнöй контроль нуöдiгöн юридическöй кывкутысьяслысь да асшöр уджалысьяслысь правояс дорйöм йылысь» 2008 во öшым тöлысь 26 лунся 294-ФЗ №-а Федеральнöй оланпас вылö (Россия Федерацияса законодательство собрание, 2008, 52 № (1 юк.), 6249 ст.);
«Коми Республикаын удж видзан юкöнын öткымын юалöм йылысь» 2007 во лöддза-номъя тöлысь 15 лунся 53-РЗ №-а Коми Республикаса Оланпас вылö (Коми Республикаса государственнöй власьт органъяслöн индöд-тшöктöмъяс, 2007, 9 №, 4991 ст.);
«Удж видзан юкöнын öткымын юалöм йылысь» Коми Республикаса Правительстволöн 2008 тöвшöр тöлысь 29 лунся 16 №-а шуöм вылö (Коми Республикаса государственнöй власьт органъяслöн индöд-тшöктöмъяс, 2008, 2 №, 62 ст.);
Россия Федерацияса да Коми Республикаса удж право нормаяс кутысь мукöд нормативнöй правовöй акт вылö;
тайö Положение вылö.
Организацияясын удж видзöм кузя удж нуöдöмсö туялан мероприятиеяс индöм ногöн вермасны нуöдсьыны Коми Республикаын государственнöй удж инспекциякöд, государственнöй дöзьöр да контроль мукöд органкöд, а сiдзжö общественнöй контроль органъяскöд öтув (уджсикас серти котыръяскöд да петкöдлысь органъясöн мукöд уполномочитöм уджалысьяскöд).
 Организацияясын удж видзöм кузя удж нуöдöмсö туялан мероприятиеяс вермасны лоны планöвöйöсь да непланöвöйöсь. Öти организацияын удж видзöм кузя удж нуöдöмсö туялан мероприятиеыс нуöдсьö куим вонас öтчыдысь. Куим во чöж оз позь нуöдны удж видзöм кузя удж нуöдöмсö туялан мероприятиеяс организацияясын, кöнi государственнöй контроль (дöзьöр) органъяс нуöдiсны прöверка сы вылö, кутчысьöны-ö найö удж законодательствоö да удж право нормаяс кутысь мукöд нормативнöй правовöй актö.
Организацияясын удж видзöм кузя удж нуöдöмсö туялан мероприятиеяс нуöдан планыс, мый лöсьöдсьö Уджöн весьöдланiнса чина йöзöн гижöда вöзйöмъяс подув вылын организацияяс нимсö да мероприятиеяс нуöдан кадколастъяс индöмöн (водзö – план), дасьтыссьö быд во да вынсьöдсьö министрöс вежысьöн – Уджöн веськöдланiнса начальникöн (водзö – министрöс вежысь) календарнöй во водзвылын кык тöлысьысь оз сёрджык.
Планö пыртöны: организация ним, кöнi кутасны нуöдсьыны удж видзöм кузя удж нуöдöмсö туялан мероприятиеяс да мероприятие нуöдан кадколаст, Уджöн веськöдланiнса чина мортлöн, кодi кывкутö мероприятие котыртöм да нуöдöм вöсна, ов, инициалъяс.
  Удж видзöм кузя удж нуöдöмсö туялöм да тайö уджсö бурмöдöмын уджöн могмöдысьяслы методическöй отсöг сетöм могысь организацияясö ветлан план йöзöдöны Министерстволöн официальнöй сайтын, Öтуввезын http://www.econom.rkomi.ru инпас серти.
Удж видзöм кузя удж нуöдöмсö туялан планöвöй мероприятиеяс вöзйыссьö нуöдны медводз экономика юкöнса организацияясын, кöнi уджалан условиеясыс да удж видзöмыс вывтi лёк, удж вылын доймалöм тшупöдыс вылын, а сiдзжö оргаизацияясын, кöнi торкöны коллективнöй сёрнитчан условиеяссö, артмöдчöмъяс да уджалан сёрнитчöмъяс.
Организацияясын удж видзöм кузя удж нуöдöмсö туялан непланöвöй мероприятиеяс нуöдсьöны сэк, кор:
планируйтöны видлавны уджалан условиеяс да удж видзан юалöмъяссö комиссия вылын, мый лöсьöдсьö Коми Республикаса Юралысьöн да Коми Республикаса Правительствоöн;
организацияса уджалысьяс шыöдчöны удж законодательство, удж видзан юкöнын йитöдъяс регулируйтысь Россия Федерацияса да Коми Республикаса оланпасъяс да мукöд нормативнöй правовöй акт торкалöмъяс вылö норасьöмъясöн, кутшöмъяс омöльтiсны либö вермасны омöльтны уджалан условиеяссö, а сiдзжö веськыда вайöны лёктор организацияса уджалысьяслöн олöмлы да дзоньвидзалунлы;
йöзöс юöртан средствоясö юöртöны удж законодательство да удж право нормаяс кутысь мукöд нормативнöй правовöй акт торкалöмъяс йылысь, кутшöмъяс омöльтiсны либö вермасны омöльтны уджалан условиеяссö, а сiдзжö веськыда вайöны лёктор организацияса уджалысьяслöн олöмлы да дзоньвидзалунлы.
Удж видзöм кузя удж нуöдöмсö туялан мероприятиеяс (планöвöй, непланöвöй) нуöдсьöны министрöс вежысьлöн тшöктöм подув вылын (водзö – Тшöктöм), оформитсьö тайö Положение дорö 1 содтöдын индöм серти.
Тшöктöм лöсьöдöм вылö Уджöн веськöдланiнса чина йöз удж видзöм кузя удж нуöдöмсö туялан мероприятиеяс нуöдтöдз кык вежонысь оз сёрджык мöдöдöны Уджöн веськöдланiнлöн удж видзан государственнöй веськöдланiнса юкöнö мероприятие нуöдöм йылысь подтверждение (устнöй, гижöмöн) сiйöс нуöдан кадколаст индöмöн.
Министрöс вежысьлöн Тшöктöм Уджöн веськöдланiнлöн удж видзан государственнöй веськöдланiнса юкöн регистрируйтö тшöктöмъяс пасъян журналын тайö Положение дорö 2 содтöдын индöм форма серти.
 Удж видзöм кузя удж нуöдöмсö туялан мероприятие йылысь организацияöс тöдмöдö Уджöн веськöдланiнса чина морт, кодi збыльмöдö мероприятиесö, сiйöс нуöдтöдз куим уджалан лунысь оз сёрджык пошта пыр заказнöя тшöктöм копиясö мöдöдöмöн сетöм йылысь уведомлениеöн, факс пыр либö организацияса юрнуöдысьлы либö уполномочитöм чина мортлы тöдмöдöм йылысь кырымасьöмöн аслыс сетöмöн.
Организацияын удж видзöм кузя удж нуöдöмсö туялан мероприятиесö збыльмöдö Уджöн веськöдланiнса чина морт (йöз) да Тшöктöмын индöм кадколастö.
Организацияын удж видзöм кузя удж нуöдöмсö туялан мероприятиеыс оз вермы лоны кызь уджалан лунысь дырджык.
Тшöктöм оригинал либö сылöн копия сетö Уджöн веськöдланiнса чина морт, кодi збыльмöдö организацияын удж видзöм кузя удж нуöдöмсö туялан мероприятие, организацияса юрнуöдысьлы либö уполномочитöм чина мортлы тöдмöдöм йылысь кырымасьöмöн öттшöтш аслас служебнöй эскöдан гижöдöн.
Удж видзöм кузя удж нуöдöмсö туялан мероприятиеяс нуöдiгöн колö мыджсьыны Вöзъяна юалöм лыддьöг вылö, мый выйöдöма тайö Положение дорö 3 содтöдын.
Уджöн веськöдланiнса чина йöзлöн, кодъясöс уполномочитöма организацияясын удж видзöм кузя удж нуöдöмсö туялан мероприятиеяс нуöдöм вылö, эм право корны да босьтны удж видзöм йылысь колана материалъяс да документъяс.
Удж видзöм кузя удж нуöдöмсö туялан мероприятиеяс нуöдiгöн Уджöн веськöдланiнса чина мортлöн (чина йöзлöн) абу правоыс:
нуöдны мероприятиесö организацияса чина йöзтöг либö уджалысьястöг;
корны документъяс, юöр, прöдукция образецъяс (пробаяс), найö кö оз лоны удж видзöм кузя удж нуöдöмсö туялан мероприятие объектъясöн, а сiдзжö босьтны документъяслысь оригиналъяссö;
йöзöдны оланпасöн видзан гусятор кутысь да удж видзöм кузя удж котыртöмсö туялан мероприятиеяс нуöдöм бöрын босьтöм юöрсö, Россия Федерацияса законодательствоöн индöм случайяс кындзи;
индöм кадколастысь дырджык нуöдны удж видзöм кузя удж нуöдöмсö туялан мероприятиеяс.
Сэк, кор удж видзöм кузя удж нуöдöмсö туялöм бöрын сюрöны удж законодательство да удж право нормаяс кутысь мукöд нормативнöй правовöй акт торкалöмъяс, Уджöн веськöдланiнса чина морт оформитö удж видзöм кузя удж нуöдöмсö бурмöдöм кузя вöзйöмъяс (водзö – вöзйöмъяс).
Вöзйöмъяссö оформитöны кык экземплярöн тайö Положение дорö 4 содтöдын индöм серти. Öти оформитöм вöзйöмъясöн формаыс сетсьö организацияса юрнуöдысьлы либö уполномочитöм чина мортлы вöзйöмъясöн тöдмасьöм йылысь либö тöдмасьны öткажитчöм йылысь кырымасьöмöн.
Мероприятиелöн кывкöртöдъяс серти Уджöн веськöдланiнса чина морт нуöдö организацияса юрнуöдыськöд да уджалысьяскöд сöвещание, кöнi висьталö удж законодательство торкалöмъяс йылысь да найöс бырöдöм вылö мероприятиеяс йылысь.
Организацияын уджалан условиеяс да удж видзöм йылысь юöрсö сетöны Уджöн веськöдланiнса чина йöз, кодъяс збыльмöдiсны организацияясын удж видзöм кузя удж нуöдöмсö туялан мероприятиеяс, быд тöлысь отчётнöй тöлысь бöрын локтан тöлысся 10 лунöдз Уджöн веськöдланiнö министрöс вежысьöн вынсьöдöм форма серти.  



Коми Республика мутасын 
уджалысь организацияясын 
уджалан условиеяслы да удж видзöмлы 
мониторинг нуöдöм йылысь положение дорö
1 содтöд

КОМИ РЕСПУБЛИКАСА ЭКОНОМИКА СÖВМÖДАН МИНИСТЕРСТВО
УДЖÖН ВЕСЬКÖДЛАНIН

200_ вося  _____________ «____» лун                                                  _____№

ТШÖКТÖМ
___________________________________________________________________________________________
(чин, организацияö ветлöм вылö уполномочитöм мортлöн О.Н.В.)
___________________________________________________________________________________________
тшöктöма ветлыны организацияö ____________________________________________________
___________________________________________________________________________________________
(юридическöй кывкутысьлöн ним либö асшöр уджалысьлöн ов, ним, вич)
_________________________________________________________________________
удж видзöм кузя удж нуöдöмсö туялöм да сiйöс бурмöдöм кузя методическöй отсöг сетöм могысь


Мероприятиесö нуöдны  200_ вося________________лунö. 

Подув: Россия Федерацияса удж кодекслöн 212 да 216 статьяяс
 
Министрöс вежысь –
Уджöн веськöдланiнса начальник                                   	Ю.Л. Вишневский


Тöдмаси __________________________________________________________
(кырымпас, О.Н.В., кадпас)














Мöдар лист бок

Россия Федерацияса удж кодекслöн 212 статья серти уджöн могмöдысьлы колö:
сетны удж видзан юкöнын Россия Федерацияса субъектъяслöн олöмö пöртысь власьт органъяслы ассьыныс уджмогъяс наöн збыльмöдöм вылö колана юöр да документъяс;
сетны позянлун удж видзан юкöнын Россия Федерацияса субъектъяслöн олöмö пöртысь власьт органъясса чина йöзлы некутшöм мытшöдтöг нуöдны уджалан условиеяс да удж видзöм кузя прöверкаяс да удж вылын неминучаысь да профессиональнöй висьöмысь туялöмъяс.
Россия Федерацияса удж кодекслöн 216 статья серти удж видзан юкöнын Россия Федерацияса субъектъяслöн олöмö пöртысь власьт орган чукöртö да видлалö уджöн могмöдысьяслысь, кодъяс уджсö нуöдöны Россия Федерация субъектлöн мутасын, уджалан условиеяс йылысь да удж видзöм йылысь юöр. 
Россия Федерацияса удж кодекслöн 353 статья серти ведомствоувса организацияясын удж законодательствоö да удж право нормаяс кутысь мукöд нормативнöй правовöй актö кутчысьöм бöрся ведомствопытшса государственнöй контрольсö нуöдöны Россия Федерацияса субъектъяслöн олöмö пöртысь власьт органъяс.
«Россия Федерацияса государственнöй гражданскöй служба йылысь» 2004 во сора тöлысь 27 лунся 79-ФЗ №-а Федеральнöй оланпаслöн 14 статья серти гражданскöй служащöйлöн эм право:
●	чина уджмогъяс збыльмöдöмкöд йитöдын индöм ногöн веськавны государственнöй органъясö, меставывса асвеськöдлан органъясö, общественнöй öтувъясö да мукöд организацияö;
●	индöм ногöн чина уджмогъяс збыльмöдöм вылö босьтны колана юöр да материалъяс.






Коми Республика мутасын 
уджалысь организацияясын 
уджалан условиеяслы да удж видзöмлы 
мониторинг нуöдöм йылысь положение дорö
2 содтöд 
 
ОРГАНИЗАЦИЯЯСЫН УДЖ ВИДЗÖМ КУЗЯ УДЖ НУÖДÖМСÖ ТУЯЛÖМ ДА ТАЙÖ УДЖСÖ БУРМÖДÖМЫН МЕТОДИЧЕСКÖЙ ОТСÖГ СЕТÖМ МОГЫСЬ ОРГАНИЗАЦИЯЯСÖ ВЕТЛÖМ ВЫЛÖ ТШÖКТÖМЪЯСЛЫСЬ УЧЁТ НУÖДАН
ЖУРНАЛ 


	Д/в№

	Тшöктöмлöн № да сетан кадпас
	Ветлан организация
	Чина мортлöн О.Н.В., кодi котыртö организацияö ветлöмсö
	Удж видзан государственнöй веськöдланiн юкöнса чина мортлöн кырымпас

	1
	2
	3
	4
	5

	
	
	
	
	

	
	
	
	
	





Коми Республика мутасын 
уджалысь организацияясын 
уджалан условиеяслы да удж видзöмлы 
мониторинг нуöдöм йылысь положение дорö
3 содтöд 

УДЖ ВИДЗÖМ КУЗЯ УДЖ ТУЯЛÖМ ВЫЛÖ ВÖЗЪЯНА ЮАЛÖМ ЛЫДДЬÖГ 

1. Удж видзöм кузя удж котыртöм

	
	200_во
	200_во

	Уджалысьяслöн шöркодь лыд (морт)
	
	

	на пöвстын: нывбабаяс (морт)
	
	

	18 арöсысь томджыкъяс (морт)
	
	



Эм-ö удж видзан служба (удж видзöм кузя штатнöй специалист) __________
_____________________________________________________________________________________________
(кымын морт, статус (штатнöй, совместитель, совмещение, мöд организация либö специалист), тшöктöдъяс, 
_____________________________________________________________________________________________
сёрнитчöмъяс, кутшöм составыс, положение, удж видзöм кузя специалистлöн чина инструкция)

Эмöсь-ö удж видзан службалöн водзö вылö да öнiя удж планъяс да кыдзи найö пöртсьöны олöмö_______________________________________________________________
_____________________________________________________________________________________________

Эм-ö предприятие вылын удж видзöм кузя комитет (комиссия)_________________
_____________________________________________________________________________________________
(комитет (комиссия) лöсьöдöм йылысь тшöктöдъяс, комитет (комиссия) йылысь положение)
_____________________________________________________________________________________________

Удж видзöм кузя комитетлöн (комиссиялöн) збыльвывса удж ___________________
_____________________________________________________________________________________________
(уджалан план, заседаниеяслöн сёрнигижöдъяс, прöверкаяслöн актъяс да с.в.)

Эмöсь-ö предприятие вылын удж видзöм кузя уполномочитöм (эскана) йöз 
_____________________________________________________________________________________________
(удж видзöм кузя уполномочитöм (эскана)  йöзöс бöрйöм йылысь сёрнигижöдъяс, налöн лыд,
_____________________________________________________________________________________________
кутшöм юкöдувъясын, участокъясын, цехъясын найö уджалöны)

Удж видзöм кузя уполномочитöм (эскана) йöзлöн збыльвывса удж 
_____________________________________________________________________________________________
(уджалан план, представлениеяс да с.в.)
_____________________________________________________________________________________________

Эм-ö уджалан условиеяс да удж видзöм бурмöдöм вылö уджтас (план, артмöдчöм) ________________________________________________________
(вынсьöдан кадпас, вына кадколаст, планируйтан мероприятиеяс лыд, уджтасъяс, планъяс збыльмöданног) ___________________________________________________________________________________________
_____________________________________________________________________________________________

Эм-ö удж видзöмöн веськöдлан система ___________________________________
_________________________________________________________________________
(лöсялö-ö сiйö 12.0.230-2007 ГОСТ-лы. «ССБТ. Удж видзöмöн веськöдлан система. Öтувъя корöмъяс.)
_________________________________________________________________________

Удж видзöм кузя удж котыртöмлы сертификация нуöдöм ___________________
_____________________________________________________________________________________________
(эм-ö документ, мый серти удж видзöм кузя удж котыртöмыс лöсялö
_____________________________________________________________________________________________
удж видзан государственнöй нормативнöй корöмъяслы)

Уджалысь лыд, кодъяс велöдчисны велöдан организацияясын, ставныс _____ морт, на пöвстын: юрнуöдысьяс _____ морт, удж видзан службаса специалистъяс _____ морт, удж видзöм кузя комитетö (комиссияö) пырысьяс ____ морт, удж видзöм кузя уполномочитöм (эскана) йöз ____ морт ___________
_____________________________________________________________________________________________
_____________________________________________________________________________________________

Уджалысьясöс удж видзöм кузя веськыда организацияясын велöдöм:
эмöсь-ö удж видзöм кузя уджалысьясöс велöдан уджтасъяс _______________
_____________________________________________________________________________________________
(индыссьöны уджтас категорияяс (уджсикас серти, удж сикас серти да с.в.)
_____________________________________________________________________________________________

эмöсь-ö удж видзöм кузя велöдан занятиеяс нуöдан планъяс _____________________
_____________________________________________________________________________________________
(индыссьöны планъяс вынсьöдан кадпас да велöдчысьяслöн категорияяс)
_____________________________________________________________________________________________

эм-ö удж видзöм кузя уджалысьяслысь тöдöмлунъяс прöверитöм вылö аттестуйтан комиссия___________________________________________________________________
(индыссьö, кымын морт да кодъяс пырöны комиссияö)
_____________________________________________________________________________________________

удж видзöм кузя велöдан занятиеяс нуöдöм _________________________________
_____________________________________________________________________________________________
(удж видзöм кузя велöдан планъяс збыльмöдöм. Велöдчöм уджалысьяслöн лыд, сы лыдын прöчентъясöн 
_____________________________________________________________________________________________
уджалысьяс лыд серти, кодъяслы колö велöдчыны)

Эмöсь-ö уджсикасъяс да удж сикасъяс серти удж видзöм кузя инструкцияяс 
_____________________________________________________________________________________________
(öнiя инструкцияяс лыддьöг, кыдзи найöс оформитöма, учёт нуöдан да найöс сетан журнал)
_____________________________________________________________________________________________

Эмöсь-ö удж видзöм кузя инструктажъяс нуöдан уджтасъяс___________________
_____________________________________________________________________________________________

Удж видзöм кузя инструктаж нуöдöм_____________________________________________
_____________________________________________________________________________________________
(эмöсь-ö распорядительнöй документъяс, кыдзи оформитöмаöсь инструктаж нуöдан учёт журналъяс,
_____________________________________________________________________________________________
урчитöм кадö-ö нуöдсьöны инструтажъяс)

Эмöсь-ö удж видзöм кузя кабинетъяс (пельöсъяс) да кыдзи найöс комплектуйтöма________________________________________________________________________
____________________________________________________________________________________________

Кыдзи организацияын ставнас могмöдöма удж видзöм кузя нормативно-техническöй документацияöн да уджалысьясöс инструкцияясöн_______________
_____________________________________________________________________________________________

Эмöсь-ö удж видзöм кузя предприятиеын, юкöдулын, цехъясын, уджын кывкутысь чина йöз ___________________________________________________________________
_____________________________________________________________________________________________

Йöзлысь дзоньвидзалун видзан органъясöн индöм пöрадок серти уджалысьяслы водзвыв да кадысь кадö медицинскöй осмортъяс нуöдöм
_____________________________________________________________________________________________
(производствояс да уджсикас лыддьöг, кор колö быть прöйдитны медосмортъяс, мый индöм ногöн 
_____________________________________________________________________________________________
сöгласуйтöма, нуöдан график, медосмотръяс быть прöйдитысь уджалысьяслöн списокъяс,
_____________________________________________________________________________________________
медосмотр прöйдитысьяслöн лыд, мукöд юöр)

Уджалысьясöс торъя паськöмöн, торъя кöмкотöн да быдöнöс видзан средствоясöн могмöдöм _______________________________________________________________
                                                     (эмöсь-ö организационно-распорядительнöй документъяс, эм-ö сертификат, 
_____________________________________________________________________________________________
примитöм, видзöм, песлалöм да дзоньталöм, эмöсь-ö торъя паськöм серти учёт нуöдан да сетан 
_____________________________________________________________________________________________
карточкаяс, прöчентъясöн могмöдöмыс да с.в.)

Предприятие вылын удж видзан юалöмъяс видлалöм ___________________________
_____________________________________________________________________________________________
(заседаниелöн сёрнигижöдъяс, удж видзöм кузя юалöмъяс видлалан кывкöртöдъяс серти тшöктöдъяс,
_____________________________________________________________________________________________
чина йöз, кодъясöс ошкисны либö мыжалiсны)

2. Коллективнöй сёрнитчöмлысь «Удж видзöм» юкöд збыльмöдöм
Эм-ö коллективнöй сёрнитчöм________________________________________________________
_____________________________________________________________________________________________
(да, абу. Примитан кадпас, вына кадколаст. Уведомительнöй регистрация йылысь юöръяс)

Коллективнöй сёрнитчöмлысь «Удж видзöм» юкöдса мероприятиеяс збыльмöдöм _____________________________________________________________________________
_____________________________________________________________________________________________
(юкöдын мероприятие лыд, на впöвстын збыльмöдöма. Збыльмöдтöмлöн помкаяс)

3. Удж вылын доймалöмъяс

	Петкöдлантор
	200_во
	200_во

	Удж вылын неминуча лоöм лыд, ставыс (ед.)
	
	

	сы лыдын: группöвöй;
	
	

	лёка помасьöмöн; 
	
	

	кулöмöн
	
	

	Удж вылын неминучаö веськалöмъяслöн лыд, (морт), ставыс
	
	

	сы лыдын: нывбабаяс (морт)
	
	

	18 арöсысь томджыкъяс (морт)
	
	

	На пöвстын: кулöмöн (морт)
	
	

	сы лыдын: нывбабаяс (морт)
	
	

	18 арöсысь томджыкъяс (морт)
	
	

	лёка помасьöмöн (морт)
	
	

	сы лыдын: нывбабаяс (морт)
	
	

	18 лет арöсысь томджыкъяс (морт)
	
	

	Став доймалöм серти тшöкыдлун коэффициент
	
	

	Кулöмöн доймалöмъяслöн тшöкыдлун коэффициент
	
	

	Неминучаяслöн сьöкыдлун коэфициент
	
	

	Профессиональнöй висьöмъяс
	
	



Удж вылын неминучаö веськалöм йылысь актъяс (Н-1) __________________________
_____________________________________________________________________________________________
(колана ногöн-ö оформитöма)
_____________________________________________________________________________________________

Эм-ö удж вылын неминучаö веськалöмсö пасъян журнал ________________________
____________________________________________________________________________________________
(колана ногöн-ö оформитöма)
____________________________________________________________________________________________

4.Уджалан условиеяс 
Уджалан условиеяс кузя уджалан местаяслы аттестация нуöдöм_______________
_____________________________________________________________________________________________
(аттестационнöй комиссия лöсьöдöм йылысь тшöктöдъяс, уджалан условиеяс кузя уджалан
_____________________________________________________________________________________________
местаяслы аттестация кузя уджъяс нуöдöм вылö сёрнитчöмъяс, тайö уджъяс нуöдöм вылö график, 
_____________________________________________________________________________________________
бур кывкöртöд, аттестациялöн кывкöртöдъяс серти уджалысьяслысь уджалан условиеяс бурмöдан мероприятиеяс)

Уджалан условиеяс серти уджалан местаяслы аттестация нуöдöм бöрын кывкöртöдъяс:

	Петкöдлантор
	Мурталан единица
	Значение

	Уджалан места лыд, ставнас
	
	

	Уджалан места лыд, мый вылö нуöдöма уджалан условиеяс серти аттестация
	
	

	Уджалысьяслöн лыд, кодъяс уджалöны тайö уджалан местаяс вылын
	
	

	Аттестуйтöма уджалан местаяс уджалан условиеяслöн 1 да 2 классъяс серти да лöсялöны СИЗ-лöн могмöдöм кузя корöмъяслы
	
	

	Аттестуйтöма уджалан местаяс уджалан условиеяслöн 3, 3.1–3.4, 4 классъяс серти да (либö) оз лöсявны СИЗ-лöн могмöдöм кузя 
	
	

	Травмоопаснöй уджалан места лыд
	
	



5. Удж видзöм вылö сьöм сетöм

	
	200_во
	200_во

	Удж видзöм вылö видзöма, ставнас (сюрс шайт)
	
	

	1 уджалысь морт вылö арталöмöн видзöма (сюрс шайт)
	
	





Коми Республика мутасын 
уджалысь организацияясын 
уджалан условиеяслы да удж видзöмлы 
мониторинг нуöдöм йылысь положение дорö
4 содтöд
(Вöзъян форма) 
 


УДЖ ВИДЗÖМ КУЗЯ 
УДЖ НУÖДÖМ БУРМÖДÖМ ВЫЛÖ 
ВÖЗЙÖМЪЯС
200__ во  ___________ «___» лунся

Вöзйöмъяссö дасьтöма удж видзöм кузя удж нуöдöмсö туялöм могысь организацияö ветлöм кывкöртöдъяс серти, мый нуöдöма Коми Республикаса экономика сöвмöдан министерстволöн Уджöн вескöдланiнса 200_ во _________ «___» лунся ___ №-а  тшöктöм подув вылын
____________________________________________________________________________________________
Организацияö ветлöмсö котыртысьлöн О.Н.В. да чин
___________________________________________________________________________________________
Ветлан организациялöн тыр ним да инпас______________________________
____________________________________________________________________________________________
____________________________________________________________________________________________
____________________________________________________________________________________________
Эмбур сикас_______________________________________________________ 
Удж сикас, овмöс нуöдан отрасль____________________________________________________ 
_____________________________________________________________________________________________
Йöз, кодъяс вöлiны организацияö ветлiгöн:
_____________________________________________________________________________________________
(организацияясöс петкöдлысьяслöн О.Н.В., чин)
_____________________________________________________________________________________________
_____________________________________________________________________________________________



Мероприятиесö нуöдöма 200_вося______«__» лунсянь 200_вося_______«__» лунöдз.

















	Д/в №
	Удж видзöм кузя удж котыртöмсö бурмöдöм вылö вöзйöм мероприятиеяс
	Оланпас пыртан, нормативно-правовöй акт

	1
	2
	3

	
	
	

	
	
	

	
	
	



Вöзйöмъясöн тöдмасисны:
Организацияса юрнуöдысь (уджöн могмöдысь)
либö сiйöс уполномочитöм петкöдлысь:
___________________________	                         _________________
	(О.Н.В.)	                                    (кырымпас)

Йöз, кодъяс вöлiны организацияö ветлiгöн:
___________________________	                          _________________
	(О.Н.В.) 	                               (кырымпас) 
___________________________	                          _________________
	(О.Н.В.)	                              (кырымпас)
___________________________	                          _________________
	(О.Н.В.)	                                (кырымпас) 
____________________________                __________	___________
(организацияö ветлысь чина йöз)	                                (кырымпас) 	     (О.Н.В.)

Исакова  29 041 пас

